
I. ATALA
BIZKAIKO LURRALDE HISTORIKOKO FORU ADMINISTRAZIOA
Bizkaiko Foru Aldundia

Euskara, Kultura eta Kirol Saila

Euskara, Kultura eta Kiroleko foru diputatuaren 1555/2021 FORU AGINDUA,
ekainaren 25koa. Honen bidez, 2021eko ekitaldian euskara informazio eta
komunikazioaren teknologietan egon dadin ekoizkinak egiten dituzten Biz-
kaiko Lurralde Historikoko merkataritza-sozietateei, kooperatiba-sozietateei,
irabazi-asmorik gabeko pertsona juridiko pribatuei, banakako enpresaburuei
eta profesionalei zuzenduriko dirulaguntzen deialdia arautzen duen 2020ko
abenduaren 15eko 125/2020 Foru Dekretuaren (2020ko abenduaren 22ko Biz-
kaiko Aldizkari Ofizilean, 245. zenbakia) arabera aurkeztutako diru-laguntza
eskabideak ebazten dituena.

2020ko abenduaren 22an, 2021eko ekitaldian euskara informazio eta komunikazioa-
ren teknologietan egon dadin ekoizkinak egiten dituzten Bizkaiko Lurralde Historikoko
merkataritza-sozietateei, kooperatiba-sozietateei, irabazi-asmorik gabeko pertsona juri-
diko pribatuei, banakako enpresaburuei edota profesionalei zuzenduriko diru-laguntzen
deialdia egin zen, Bizkaiko Foru Aldundiaren 2020ko abenduaren 15eko 125/2020 Foru
Dekretuaren bitartez. Dekretu honek aipatutako diru-laguntzak emateko hurrengo aurre-
kontu-mugak ezartzen ditu, 2021eko ekitaldiko aurrekontu-partiden kargura:

— (G/0406/335106/44300/0000_2008/0040 aurrekontu-partida, ehun eta hogeita ha-
mabost mila eurokoa (135.000,00 euro), merkataritza-sozietate, kooperatiba-so-
zietate, banakako enpresaburu eta profesionalentzako diru-laguntzak emateko.

— eta G/0406/335106/45100/0000_2008/0040 aurrekontu-partida, hirurogeita bost
mila eurokoa (65.000,00 euro) irabazi-asmorik gabeko pertsona juridiko pribatuen-
tzako diru-laguntzak emateko.

125/2020 Foru Dekretu arautzailearen 8. oinarriak xedatutakoaren arabera, Epai-
mahai Kalifikatzaileak —foru-dekretu horren 11. oinarriaren arabera osatua— ebaluatu
ditu aurkeztutako eskabideak, eta Bizkaiko Foru Aldundiko Euskara, Kultura eta Kiroleko
foru diputatuari eskabide horien guztien ebazpen-proposamena igorri dio, azter zezan;
hala jaso da 2021eko ekainaren 22ko batzarraren Aktan.

I. eranskinean zehaztutako dirulaguntzak 125/2020 Foru Dekretuaren 9.1 oinarrian
jasotako irizpideak aplikatuta lortu den puntuazioaren arabera ezarri dira. Lortutako pun-
tuazioek diru-laguntza portzentaje ezberdinak aplikatzera eraman dute, 9.4 oinarrian xe-
datutakoarekin bat eginez.

125/2020 Dekretuaren 9.2 oinarriarekin bat eginez, Epaimahaiak dirulaguntza lor-
tzeko atera beharreko puntuazio minimoa 35 puntuan jarri du irabazi-asmorik gabeko
pertsona juridiko pribatuen kasuan, eta gainerako pertsona edo entitate onuradunen ka-
suan.

Azaldutakoaren ondorioz, eta Bizkaiko Lurralde Historikoko foru erakundeen hauta-
pen, antolaketa, araubide eta jardupideari buruzko 1987ko otsailaren 13ko 3/1987 Foru
Arauaren 39.i eta 67.1 artikuluek eta Bizkaiko Foru Aldundiaren 2020ko abenduaren
29ko 131/2020 Foru Dekretuaren bitartez onartu zen Euskara, Kultura eta Kirol Sailaren
Egitura Organikoari buruzko Araudia eta arloko gainerako xedapenek Euskara, Kultura
eta Kirolaren Saileko titularrari ematen dizkioten eskumenak kontuan harturik, honako
hau

XEDATZEN DUT:

Lehenengoa: 2021eko ekitaldian euskara informazio eta komunikazioaren teknolo-
gietan egon dadin ekoizkinak egiten dituzten Bizkaiko Lurralde Historikoko merkatari-
tza-sozietateei, kooperatiba-sozietateei, irabazi-asmorik gabeko pertsona juridiko priba-
tuei, banakako enpresaburuei edota profesionalei zuzenduriko diru-laguntzen deialdia

arautzen duen Bizkaiko Foru Aldundiaren 2020ko abenduaren 15eko 125/2020 Foru
Dekretuaren arabera aurkeztu eta foru-agindu honen |. eranskinean azaltzen diren diru-
laguntza-eskabideak onestea.

Bigarrena: Euskara Zerbitzuari agintzea interesdunei behar bezala komunikatu die-
zaiela aurkeztutako eskabideei buruzko ebazpena, 125/2020 Foru Dekretuaren 12.4 oi-
narrian ezarritako ondorioetarako.

Hirugarrena: Foru-agindu honen aurka, administrazio-bidea amaitzen baitu, auke-
rako berraztertze-errekurtsoa jarri ahal izango zaio Bizkaiko Foru Aldundiko Euskara,
Kultura eta Kiroleko foru diputatuari, jakinarazpena egiten den egunaren biharamunetik
hasi eta hilabeteko epearen barruan, edo administrazioarekiko auzi-errekurtsoa Euskal
Autonomia Erkidegoko Auzitegi Nagusian jakinarazpena egiten den egunaren biharamu-
netik hasi eta bi hilabeteko epearen barruan.

Laugarrena: Foru-agindu hau Bizkaiko Aldizkari Ofizialean argitara dadila agintzea.

Bilbon, 2021eko ekainaren 25ean.

Euskara, Kultura eta Kiroleko foru diputatua,
LOREA BILBAO IBARRA

